
Réamhrá 

Mar an tOifigeach Cuntasaíochta le haghaidh Vóta 35, ceanglaítear orm an cuntas 

leithreasa maidir leis an Vóta a ullmhú gach bliain agus é a chur faoi bhráid an Ard-

Reachtaire Cuntas agus Ciste lena iniúchadh. 

I gcomhréir leis an gceanglas sin, tá an cuntas atá i gceangal ullmhaithe agam ar an 

méid a caitheadh sa bhliain dar críoch 31 Nollaig 2025 ar phá scoir, ar phinsin, ar 

chúiteamh, ar liúntais agus ar aiscí iníoctha faoi reachtanna éagsúla le baill 

d’Óglaigh na hÉireann agus d’Eagraíochtaí Míleata áirithe eile, etc., nó ina leith siúd, 

agus ar ranníocaíochtaí agus costais éagsúla i ndáil leo sin; ar liúntais leanaí seach-

reachtúla áirithe agus ar íocaíochtaí eile agus ar dheontais éagsúla. 

Cuirtear an t-olltoradh caiteachais i gcomparáid leis na suimeanna a thug Dáil 

Éireann faoin Acht Leithreasa, 2025, lena n-áirítear an méid a d’fhéadfaí a úsáid mar 

leithreasaí i gcabhair ar chaiteachas don bhliain. 

Dlitear barrachas €21.199 milliún a ghéilleadh don Státchiste. 

Tá an ráiteas ar bheartais agus prionsabail chuntasaíochta agus nótaí 1 go 6 ina 

gcuid den chuntas. 

Ráiteas ar Bheartais agus Prionsabail Chuntasaíochta 

Cuireadh i bhfeidhm na beartais agus na prionsabail chaighdeánacha 

chuntasaíochta a bhaineann le cuntais leithreasa a chur i dtoll a chéile, arna leagan 

síos ag an Roinn Caiteachais Phoiblí, Bonneagair, Athchóiriúcháin Seirbhíse Poiblí 

agus Digitiúcháin i gciorclán 25 de 2025 agus an cuntas á ullmhú. Áirítear leis sin 

cur i bhfeidhm roinnt de Chaighdeáin Chuntasaíochta an Rialtais Láir (CGAS) a 

tugadh i bhfeidhm do thréimhsí cuntais ón 1 Eanáir 2025 ar aghaidh. 

Ráiteas maidir le rialú inmheánach airgeadais 

Freagracht as an gcóras um rialú inmheánach airgeadais 

Mar Oifigeach Cuntasaíochta, aithním an fhreagracht atá orm as a chinntiú go 

ndéanann an Roinn córas rialaithe airgeadais inmheánach éifeachtach a chothabháil 

agus a fheidhmiú. 

Déantar an fhreagracht sin a fheidhmiú i gcomhthéacs na n-acmhainní atá ar fáil 

dom féin agus i gcomhthéacs mo chuid dualgas eile mar Ard-Rúnaí. Ina theannta 

sin, ní féidir le haon chóras rialaithe inmheánaigh airgeadais ach dearbhú réasúnta a 

thabhairt, seachas dearbhú iomlán, go ndéantar sócmhainní a chosaint, go ndéantar 

idirbhearta a údarú agus a thaifeadadh go cuí, agus go ndéantar earráidí ábhartha 

nó mírialtachtaí eile a chosc nó go ndéanfaí a leithéid a bhrath go tráthúil. Is 

próiseas leanúnach í cothabháil an chórais rialaithe inmheánaigh airgeadais agus 

bíonn an córas agus a éifeachtúlacht faoi athbhreithniú seasta. 

Seirbhísí comhroinnte 

Tá na freagrachtaí atá orm comhlíonta agam i ndáil le ceanglais an chomhaontaithe 

bainistíochta seirbhíse idir an Roinn seo agus an Oifig Náisiúnta um Sheirbhísí 

Comhroinnte chun seirbhísí comhroinnte párolla pinsin a sholáthar.  

Tá mé ag brath ar litir dhearbhaithe a fuarthas ó Oifigeach Cuntasaíochta an Vóta le 

haghaidh na hOifige Náisiúnta um Sheirbhísí Comhroinnte go bhfeidhmítear na 

rialuithe cuí agus seirbhísí comhroinnte á soláthar don Roinn seo. 

Timpeallacht rialaithe airgeadais 

Tá timpeallacht rialaithe I bhfeidhm ina bhfuil na gnéithe seo a leanas. 

• Sannadh freagrachtaí airgeadais ar leibhéal an lucht bainistíochta le leibhéal 

comhfhreagrach cuntasachta. 

• Tá socruithe tuairiscithe curtha ar bun ar gach leibhéal mar a bhfuil freagracht as 

bainistiú airgeadais sannta. 

• Tá gnáthaimh fhoirmeálta curtha ar bun maidir le teipeanna suntasacha rialaithe 

a thuairisciú agus gníomhaíocht cheartaitheach chuí a chinntiú. 

• Tá Coiste Iniúchóireachta ann, le Cathaoirleach neamhspleách, chun comhairle 

a chur orm agus mé ag comhlíonadh na bhfreagrachtaí atá orm as an gcóras 

rialaithe airgeadais inmheánach. 

• Rinneadh nósanna imeachta maidir le gach príomhphróiseas gnó a 

dhoiciméadú. 

• Tá córais i bhfeidhm chun na sócmhainní a chosaint. 

Rialuithe riaracháin agus tuairisciú don lucht bainistíochta 

Tá creat nósanna imeachta riaracháin agus tuairiscithe rialta don lucht bainistíochta i 

bhfeidhm, lena n-áirítear leithscaradh dualgas agus córas tarmligin agus 

cuntasachta. 

• Tá córas buiséadaithe iomchuí ann le buiséad bliantúil atá coinnithe faoi 

athbhreithniú ag an lucht ardbhainistíochta. 

• Déanann an lucht ardbhainistíochta athbhreithnithe rialta ar thuairiscí tréimhsiúla 

agus bliantúla airgeadais a léiríonn an fheidhmíocht airgeadais i gcomparáid le 

tuartha. 

• Tá córas bainistíochta riosca á fheidhmiú laistigh den Roinn. 

• Tá córais ann atá dírithe ar shlándáil na gcóras TFC a chinntiú. 

Iniúchadh Inmheánach agus an Coiste Iniúchóireachta 

Tá feidhm iniúchta inmheánaigh ag an Roinn atá comhdhéanta de bhaill foirne atá 

oilte go cuí. Feidhmíonn sí de réir cairt i scríbhinn atá faofa agam. Feidhmíonn an t-

aonad iniúchóireachta inmheánaí go neamhspleách, agus bunaítear a chuid oibre ar 

anailís ar neamhchosaint na Roinne, lena n-áirítear Vóta Pinsin an Airm, ar rioscaí 

airgeadais, agus bunaítear a phleananna iniúchóireachta inmheánaí bliantúla, arna 

gceadú agamsa, ar an anailís sin. Is é is aidhm do na pleananna sin go gcumhdófar 

príomhrialuithe ar bhonn atrátha thar thréimhse réasúnta. Déanaim féin agus an 

Coiste Iniúchóireachta athbhreithniú rialta ar an bhfeidhmeannas iniúchta 

inmheánaigh. Tá nósanna imeachta curtha i bhfeidhm agam lena chinntiú go 

ngníomhaítear de réir thuairiscí an fheidhmeannais iniúchta inmheánaigh. 

Cúrsaí Soláthair  

Cinntíonn an Roinn go ndírítear go cuí ar dhea-chleachtas soláthair agus gach 

conradh á bhronnadh agus go bhfuil nósanna imeachta i bhfeidhm le comhlíonadh 

gach treoirlíne ábhartha a chinntiú. €149,000 san iomlán a bhí sa chaiteachas ar 

earraí, seirbhísí gairmiúla agus seirbhísí conarthacha eile in 2025. 

Níor bronnadh aon chonarthaí a sháraigh an tairseach tuairiscithe €25,000 gan 

próiseas iomaíoch. 

Tá tuairisceán nialasach curtha ar fáil ag an Roinn i leith chiorclán 40/2002 don Ard-

Reachtaire Cuntas agus Ciste agus don Roinn Caiteachais Phoiblí, Bonneagair, 

Athchóiriúcháin Seirbhíse Poiblí agus Digitiúcháin. 

Creatlach riosca agus rialaithe 

Tá córas bainistíochta riosca curtha i bhfeidhm ag an Roinn lena n-aithnítear agus 

lena dtuairiscítear na príomhrioscaí, chomh maith leis na gníomhartha bainistíochta 

atá á ndéanamh le dul i ngleic leo, agus chomh fada agus is féidir, leis na rioscaí sin 

a mhaolú.  

Tá clár rioscaí i bhfeidhm lena sainaithnítear na príomhrioscaí atá ann don Roinn 

agus tá siad sin sainaitheanta, measúnaithe agus grádaithe de réir a dtábhachta. 

Déanann an Bord Bainistíochta athbhreithniú agus nuashonrú ar chlár riosca na 

Roinne gach ráithe. Cuireann torthaí na measúnuithe sin bonn faisnéise faoi 

phleanáil agus leithdháileadh acmhainní d’fhonn a chinntiú go ndéantar na rioscaí a 

mhaolú go leibhéal inghlactha. Cuirtear faoi bhráid an Bhoird Bainistíochta aon 

rioscaí inar mhéadaigh an scór riosca go suntasach sna míonna. 

Luaitear sa chlár rioscaí na rialuithe agus na bearta is gá leis na rioscaí a mhaolú, 

chomh maith leis na baill foirne atá freagrach as na rialuithe áirithe sin a fheidhmiú.     

Tá próiseas bainistíochta riosca straitéisigh i bhfeidhm idir an Roinn agus Óglaigh na 

hÉireann freisin. Tá an próiseas sin ag teacht leis na prionsabail chéanna agus atá 

an próiseas riosca roinne. Déantar rioscaí a dhoiciméadú sa chlár riosca straitéisigh, 

a ndéantar athbhreithniú air trí huaire sa bhliain. Déanann an Grúpa Oibre um 

Riosca Straitéiseach comhordú ar an athbhreithniú sin, ansin déanann an Coiste um 

Riosca Straitéiseach agus na boird bhainistíochta lena mbaineann athbhreithniú ar 

shaothar an ghrúpa oibre, agus ceadaíonn an Coiste um Bainistíocht Straitéiseach 

ar deireadh é.  

Tá ról maoirseachta ag an gCoiste Iniúchóireachta freisin i ndáil le héifeachtacht an 

chreata agus na bpróiseas bainistíochta riosca.  

Monatóireacht agus athbhreithniú leanúnach 

Tá nósanna imeachta foirmeálta i bhfeidhm le monatóireacht a dhéanamh ar 

phróisis rialaithe agus cuirtear easnaimh ó thaobh rialú de in iúl dóibh siúd a bhfuil 

de fhreagracht orthu bearta ceartaitheacha a dhéanamh, don lucht bainistíochta 

agus don Bhord Bainistíochta, nuair is iomchuí, in am is i dtráth. Deimhním gur 

aithníodh na príomhrioscaí agus na rialuithe bainteacha, agus gur cuireadh próisis ar 

bun chun monatóireacht a dhéanamh ar fheidhmiú na bpríomhrialuithe sin agus 

chun aon easnaimh arna sainaithint a thuairisciú. 

Athbhreithniú ar Éifeachtacht 

Tá nósanna imeachta i bhfeidhm ag an Roinn chun faireachán a dhéanamh ar 

éifeachtacht a nósanna imeachta bainistíochta riosca agus a nósanna imeachta 

rialaithe. Tá an mhonatóireacht agus an t-athbhreithniú a dhéanann an Roinn ar 

éifeachtacht an chórais rialaithe inmheánaigh airgeadais curtha ar an eolas ag an 

obair a dhéanann na hiniúchóirí inmheánacha agus seachtracha agus an 

bhainistíocht shinsearach laistigh den Roinn atá freagrach as forbairt agus 

cothabháil an chreata rialaithe inmheánaigh airgeadais.   

Ceisteanna maidir leis an rialú inmheánach airgeadais 

Níor aithníodh aon laigí sa rialú airgeadais inmheánach i leith na bliana 2025 ar gá 

iad a nochtadh sa chuntas leithreasa. 

 

 

Jacqui McCrum 

Oifigeach Cuntasaíochta 

Pinsin an Airm 

 

31 Márta 2026 

An tArd-Reachtaire Cuntas agus Ciste 

Tuarascáil le cur faoi bhráid Dháil Éireann 

 

Vóta 35 Arm-Phinsin 

Tuairim faoin gcuntas leithreasa 

Rinne mé iniúchadh ar an gcuntas leithreasa do Vóta 35 Pinsin an Airm don bhliain 

dar críoch an 31 Nollaig 2025 faoi alt 3 d’Acht an Ard-Reachtaire Cuntas agus Ciste 

(Leasú), 1993.   

Is é mo thuairimse go gcuirtear i láthair go cuí 

• sa chuntas leithreasa fáltais agus caiteachas Vóta 35 Pinsin an Airm don bhliain 

dar críoch an 31 Nollaig 2025, agus 

• gur ullmhaíodh an cuntas leithreasa san fhoirm a d’ordaigh an tAire Caiteachais 

Phoiblí, Bonneagair, Athchóiriúcháin Seirbhíse Poiblí agus Digitiúcháin. 

An bonn leis an tuairim 

Rinne mé m’iniúchadh ar an gcuntas leithreasa i gcomhréir leis na Caighdeáin 

Idirnáisiúnta Iniúchóireachta (ISAnna) arna gcur i bhfeidhm ag an Eagraíocht 

Idirnáisiúnta Uasfhoras Iniúchóireachta. Déantar cur síos ar mo chuid freagrachtaí 

faoi na caighdeáin sin san aguisín a ghabhann leis an tuarascáil seo. Táim 

neamhspleách ar an Roinn Cosanta agus chomhlíon mé mo chuid freagrachtaí 

eiticiúla eile i gcomhréir leis na caighdeáin.   

Creidim go bhfuil an fhianaise iniúchta atá aimsithe agam leordhóthanach agus cuí 

chun bunús a chur le mo thuairim. 

Tuarascáil ar an ráiteas ar rialú inmheánach airgeadais agus ar 

nithe eile 

Chuir an tOifigeach Cuntasaíochta ráiteas ar rialú inmheánach airgeadais i láthair i 

dteannta an chuntais leithreasa. Tá cur síos déanta ar na freagrachtaí atá orm as 

tuairisciú ar an bhfaisnéis atá sa ráiteas, agus ar nithe eile a dtuairiscím orthu de réir 

eisceachta, san aguisín a ghabhann leis an tuarascáil seo. 

Níl aon rud le tuairisciú agam ina leith sin. 

 

 

 

Seamus Mac Cárthaigh 

An tArd-Reachtaire Cuntas agus Ciste 

 

1 Meán Fómhair 2026  

Aguisín a ghabhann leis an tuarascáil ón Ard Reachtaire Cuntas 

agus Ciste 

Freagrachtaí an Oifigigh Cuntasaíochta  

Tá an tOifigeach Cuntasaíochta freagrach as an méid seo a leanas 

• an cuntas leithreasa a ullmhú i gcomhréir le halt 22 den Exchequer and Audit 

Departments Act, 1866 

• a áirithiú go mbeidh an cuntas leithreasa i gcomhréir le ceanglais na Nósanna 

Imeachta um Airgeadas Poiblí ón Roinn Caiteachais Phoiblí, Bonneagair, 

Athchóiriúcháin Seirbhíse Poiblí agus Digitiúcháin, agus le hordacháin eile ón 

Aire Caiteachais Phoiblí, Bonneagair, Athchóiriúcháin Seirbhíse Poiblí agus 

Digitiúcháin 

• rialtacht na n idirbheart a áirithiú, agus 

• cibé rialú inmheánach a chur chun feidhme a chinneann an tOifigeach 

Cuntasaíochta a bheith riachtanach chun ullmhú an chuntais leithreasa a 

chumasú, saor ó mhíráiteas ábhartha, cibé acu de dheasca calaoise nó 

earráide. 

Freagrachtaí an Ard Reachtaire Cuntas agus Ciste 

Ceanglaítear orm faoi alt 3 d’Acht an Ard Reachtaire Cuntas agus Ciste (Leasú), 1993 

iniúchadh a dhéanamh ar an gcuntas leithreasa agus tuairisciú air sin do Dháil Éireann 

á rá cibé acu, i mo thuairimse, a chuirtear na fáltais agus an caiteachas a bhaineann 

leis an vóta i láthair i gceart sa chuntas. 

Is é an cuspóir atá agam agus an t iniúchadh á dhéanamh dearbhú réasúnach a fháil 

maidir le cé acu atá nó nach bhfuil an cuntas leithreasa saor ó mhíráiteas ábhartha de 

dheasca calaoise nó earráide. Tá dearbhú réasúnach ina ardleibhéal dearbhaithe, ach 

ní ráthaíocht atá ann go mbraithfear le hiniúchadh a dhéantar i gcomhréir leis na 

Caighdeáin Idirnáisiúnta Iniúchóireachta míráiteas ábhartha i gcónaí nuair is ann dó. 

Is féidir le míráitis eascairt as calaois nó earráid agus meastar go bhfuil siad ábhartha 

más rud é, ar bhonn aonair nó ar an gcomhiomlán, go bhféadfaí a mheas le réasún 

go mbeadh tionchar acu ar chinntí eacnamaíocha úsáideoirí a dhéantar ar bhonn an 

chuntais leithreasa. 

Mar chuid d’iniúchadh i gcomhréir leis na Caighdeáin Idirnáisiúnta Iniúchóireachta, 

feidhmím breithiúnas gairmiúil agus coinním sceipteachas gairmiúil ar feadh an 

iniúchta. Ar an dóigh sin, 

• Sainaithním na rioscaí a bhaineann le míráiteas ábhartha a thabhairt ar an 

gcuntas leithreasa, agus déanaim measúnú air sin, cibé acu de dheasca 

calaoise nó earráide; dearaim agus feidhmím nósanna imeachta iniúchóireachta 

atá freagrach do na rioscaí sin; agus faighim fianaise iniúchóireachta atá 

leordhóthanach agus iomchuí chun bonn a sholáthar le mo thuairim. Tá riosca 

níos mó ag baint le gan míráiteas ábhartha a thagann as calaois a bhrath ná 

ceann a thagann as earráid a bhrath, ós rud é gur féidir go mbeadh 

claonpháirteachas, brionnú, neamhghníomhartha intinneacha, mífhaisnéisí nó 

sárú ar rialú inmheánach i gceist le calaois. 

• Faighim tuiscint ar rialú inmheánach atá ábhartha maidir leis an iniúchadh chun 

nósanna imeachta iniúchóireachta atá iomchuí sna himthosca a dhearadh, ach 

ní dhéanaim amhlaidh chun tuairim a léiriú ar éifeachtacht na rialuithe 

inmheánacha. 

• Déanaim measúnú ar cé acu a comhlíonadh nó nár comhlíonadh forálacha 

cuntasaíochta na Nósanna Imeachta um Airgeadas Poiblí na Roinn Caiteachais 

Phoiblí, Bonneagair, Athchóiriúcháin Seirbhíse Poiblí agus Digitiúcháin.  

Aguisín a ghabhann leis an tuarascáil ón Ard Reachtaire Cuntas agus 

Ciste (ar ar leanúint) 

 

Déanaim cumarsáid leis an Oifigeach Cuntasaíochta i leith, i measc ábhair eile, raon 

feidhme agus uainiú beartaithe an iniúchta agus torthaí iniúchóireachta suntasacha, 

lena n áirítear aon easnaimh shuntasacha sa rialú inmheánach a shainaithním le linn 

m’iniúchta. 

Tuairiscím, mar eisceacht, más rud é, i mo thuairimse, 

• Nach bhfuair mé an fhaisnéis agus na mínithe uile a d’éiligh mé le haghaidh 

m’iniúchta, nó 

• nár leor na taifid chuntasaíochta chun gur féidir iniúchadh a dhéanamh go 

fonnmhar agus i gceart ar an gcuntas leithreasa, nó 

• nach bhfuil an cuntas leithreasa ag teacht leis na taifid chuntasaíochta. 

Tuairisciú ar an ráiteas ar rialú inmheánach airgeadais 

I dtaca le mo thuairim ar an gcuntas leithreasa, ní chlúdaítear ráiteas an Oifigigh 

Cuntasaíochta maidir le rialú inmheánach airgeadais, ná ní chuirim in iúl aon chineál 

conclúide dearbhaithe maidir leis sin.   

I dtaca le m’iniúchadh ar an gcuntas leithreasa, ceanglaítear orm faoi na Caighdeáin 

Idirnáisiúnta Iniúchóireachta an ráiteas ar rialú inmheánach airgeadais a léamh agus, 

ar an dóigh sin, breithniú a dhéanamh ar cé acu atá an fhaisnéis atá ann ar neamhréir 

ábhartha leis an gcuntas leithreasa nó leis an eolas a fhaightear ann le linn an iniúchta, 

nó más cosúil gur tugadh míráiteas ábhartha ina leith. Más rud é, bunaithe ar an obair 

atá déanta agam, go dtagaim ar an gconclúid go bhfuil míráiteas ábhartha ann, 

ceanglaítear orm an fíoras sin a thuairisciú. 

Tuairisciú ar ábhair eile 

Féachaim le fianaise eile a fháil faoi rialtacht idirbheart airgeadais le linn an iniúchta. 

Ceanglaítear orm a thuairisciú, faoi alt 3 den Acht um Ard Reachtaire Cuntas agus 

Ciste (Leasú), 1993, má shainaithním aon chás ábhartha inarb amhlaidh nár cuireadh 

airgead poiblí i bhfeidhm chun na gcríoch atá beartaithe nó inarb amhlaidh nach raibh 

idirbhearta i gcomhréir leis na húdaráis a rialaíonn iad. 

Ceanglaítear orm freisin, faoi Acht 1993, tuarascáil a ullmhú gach bliain ar cibé ábhair 

a eascraíonn as mo chuid iniúchtaí ar na cuntais leithreasa a mheasaim a bheith 

iomchuí. Sna cásanna sin, leis na tuarascálacha iniúchóireachta ar na cuntais 

leithreasa ábhartha tagraítear don chaibidil nó do na caibidlí ábhartha i mo Thuarascáil 

bliantúil ar Chuntais na Seirbhísí Poiblí. 

Vóta 35 Pinsin an Airm 

Cuntas Leithreasa 2025 

   2025  2024 

  Soláthar sna 

meastacháin 

Olltoradh  Olltoradh 

  €000 €000  €000 

Caiteachas clár     

A Soláthar do shochair phinsin 

Óglaigh na hÉireann 

329,327 308,208  304,341 

      

Ollchaiteachas 329,327 308,208  304,341 

      

Asbain       

B Leithreasaí i gcabhair 4,850 4,930  4,804 

      

Glanchaiteachas 324,477 303,278  299,537 

     

Barrachas 

Tá an barrachas, i.e. an tsuim a soláthraíodh os cionn na glansuime, dlite lena 

ghéilleadh don Státchiste.   

 2025  2024 

 €  € 

    

Barrachas le géilleadh 21,199,373  12,460,761 

    

 

 

Jacqui McCrum 

Oifigeach Cuntasaíochta 

Pinsin an Airm 

31 Márta 2026 

Nótaí a ghabhann leis an gCuntas Leithreasa 

 

Nóta 1 Ráiteas faoin gCostas Oibriúcháin 2025 

 2025  2024 

 €000  €000 

    

Costas clár 308,125  304,262 

Pá 74  72 

Neamhphá 9  7 

Ollchaiteachas 308,208  304,341 

Asbain    

Leithreasaí i gcabhair 4,930  4,804 

Glanchaiteachas 303,278  299,537 

    

Athruithe ar ghlansócmhainní reatha    

Méadú ar chostais fhabhraithe 83  74 

Caiteachas vótáilte díreach 303,361  299,611 

    

Caiteachas a iompraíodh in áit eile    

Glanchaiteachas ar sheirbhísí gaolmhara 

(nóta 1.1) 

3,513  3,387 

Glanchostas clár 306,874  302,998 

    

1.1 Glanchaiteachas ar sheirbhísí gaolmhara 

Is éard atá i méid an ghlanchaiteachais ar sheirbhísí gaolmhara ná na 

méideanna seo a leanas i ndáil le Vóta 35 a iompraíodh in áit eile, i leith 

sochair phinsin agus seirbhísí eile a riar. 

  2025  2024 

  €000  €000 

     

Vóta 18 Oifig Náisiúnta um Sheirbhísí 

Comhroinnte 

1,234  1,246 

Vóta 36 Cosaint 2,252  2,115 

Vóta 43 Oifig Phríomh-Oifigeach Faisnéise 

an Rialtais 

27  26 

  3,513  3,387 

Nóta 2 Ráiteas ar an Staid Airgeadais amhail an 31 Nollaig 2025 

 Nóta 2025  2024 

  €000  €000 

     

Sócmhainní reatha     

Banc agus airgead tirim   4,064  1,028 

Iarmhéideanna eile dochair  5  3 

  4,069  1,031 

Lúide     

Dliteanais reatha     

Costais fhabhraithe 2.1 157  74 

Iarmhéideanna eile sochair 2.2 3,219  21 

Glanchistiú ón Státchiste 2.3 850  1,010 

  4,226  1,105 

     

Glandliteanais reatha  (157)  (74) 

     

Glandliteanais  (157)  (74) 

     

Arna léiriú ag:     

Cuntas cistithe stáit 2.4 (157)  (74) 

     

2.1 Costais fhabhraithe 

amhail an 31 Nollaig 2025  2024 

 €000  €000 

    

Fabhruithe a bhaineann le párolla 157  74 

 157  74 

    

2.2 Iarmhéideanna eile sochair 

amhail an 31 Nollaig 2025  2024 

 €000  €000 

    

Suimeanna atá dlite don Stát    

Cáin ioncaim 2,755  (2) 

Muirear sóisialta uilíoch 401  (5) 

Cáin mhaoine áitiúil 61  — 

Cáin shiarchoinneálach ar sheirbhísí gairmiúla 1  1 

 3,218  (6) 

Íocaíochtaí pinsin i gcuntas fionraí 1  27 

 3,219  21 

2.3 Glanchistiú ón Státchiste 

amhail an 31 Nollaig 2025  2024 

 €000  €000 

    

Barrachas le géilleadh 21,199  12,461 

Deontas ón Státchiste nár tarraingíodh (20,349)  (11,451) 

Glanchistiú ón Státchiste 850  1,010 

    

Arna léiriú ag:    

Féichiúnaithe    

Banc agus airgead tirim 4,064  1,028 

Iarmhéideanna dochair: fionraí 5  3 

 4,069  1,031 

Creidiúnaithe    

Dlite don Stát (3,218)  6 

Iarmhéideanna sochair: fionraí (1)  (27) 

 (3,219)  (21) 

 850  1,010 

    

2.4 Cuntas cistithe stáit 

 Nóta  2025  2024 

  €000 €000  €000 

      

Iarmhéid amhail an 1 Eanáir   (74)  — 

Eisíocaíochtaí ón Vóta      

Soláthar sna meastacháin Cuntas 324,477    

Barrachas le géilleadh Cuntas (21,199)    

Glanvóta   303,278  299,537 

Caiteachas a iompraíodh in áit 

eile 

1.1  3,513  3,387 

Glanchostas clár 1  (306,874)  (302,998) 

Iarmhéid amhail an 31 Nollaig   (157)  (74) 

      

2.5 Dliteanais aibithe 

amhail an 31 Nollaig 2025  2024 

 €000  €000 

    

Meastachán ar na dliteanais aibithe nár 

urscaoileadh ag deireadh na bliana 

151  70 

 151  70 

2.6 Tionchar athruithe ar bheartais chuntasaíochta 

Ón 1 Eanáir 2024, tá caighdeáin chuntasaíochta an rialtais láir (CGAS) á 

gcur i bhfeidhm de réir a chéile. Seo a leanas an tionchar a bhí ag cur i 

bhfeidhm na gcaighdeán sin ar iarmhéid an chistithe Stáit i mbliain an 

chuntais. 

 

 2025  2024 

 €000  €000 

    

Fabhrú párolla a —  (2)b 

Fabhrú saoire a —  (2) 

 —  (4) 

   

Nóta             a CGAS 39A Sochair Fostaithe Cuid A 

 b Tá athshonrú déanta ar fhigiúirí comparáideacha 2024 ionas go 

mbeidís ag teacht leis an gcatagóiriú nuashonraithe a rinneadh ar 

fhabhruithe pinsin. 

Nóta 3 Caiteachas Vóta 

 

Clár A – Soláthar do shochair phinsin Óglaigh na hÉireann 

   2025  2024 

  Soláthar sna 

meastacháin 

Olltoradh  Olltoradh 

  €000 €000  €000 

      

A.1 Riarachán – pá 105 83  79 

A.2 Sochair aoisliúntais 

Óglaigh na hÉireann agus 

íocaíochtaí gaolmhara 

316,757 296,224  292,812 

A.3 Sochair chréachta agus 

míchumais i leith iar-

chomhaltaí d'Óglaigh na 

hÉireann 

11,960 11,616  11,141 

A.4 Íocaíochtaí le céilí 

iarshaighdiúirí Chogadh 

na Saoirse 

60 52  56 

A.5 Íocaíochtaí cúitimh 245 74  93 

A.6 Fearais leighis, costais 

taistil agus 

theagmhasacha 

200 159  160 

  329,327 308,208  304,341 

      

Athruithe suntasacha 

Leagtar amach sna nótaí seo a leanas na cúiseanna leis na héagsúlachtaí 

suntasacha (+/- 5% agus €100,000 ar a laghad) i gcaiteachas neamhriaracháin ar 

chláir. 

 

A.2 Sochair aoisliúntais Óglaigh na hÉireann agus íocaíochtaí gaolmhara 

Soláthar sna meastacháin: €316.757 milliún; olltoradh €296.224 milliún 

Is é an phríomhchúis leis an tearc-chaitheamh €20.533 milliún ná go raibh líon 

na ndaoine a chuaigh ar scor ní b'ísle agus líon na bhfágálaithe ní b'airde ná 

mar a bhíothas ag súil leis ag céim phleanála an bhuiséid.  

 

A.5 Íocaíochtaí cúitimh 

Soláthar sna meastacháin: €245,000; olltoradh €74,409 

Déantar foráil le gné ‘theagmhasach’ faoin bhfo-cheannteideal seo do 

chnapshuim speisialta mar íocaíocht chúitimh ón Roinn Cosanta as bás nó as 

míchumas a eascraíonn as seirbhís chomhaltaí Óglaigh na hÉireann agus iad 

ar seirbhís thar lear leis na Náisiúin Aontaithe agus ar mhisin áirithe eile. Ní 

dhearnadh aon íocaíochtaí den chineál sin sa chatagóir sin le linn 2025. 

Nóta 4 Fáltais agus Ioncam 

4.1 Leithreasaí i gcabhair 

   2025  2024 

  Measta  Réadaithe  Réadaithe 

  €000 €000  €000 

      

1 Ranníocaíochtaí le scéimeanna 

pinsin céilí agus leanaí 

chomhaltaí Óglaigh na hÉireann 

3,146 2,878  2,847 

2 Ranníocaíochtaí le scéimeanna 

(príomha) pinsin ranníocacha 

Óglaigh na hÉireann 

1,500 1,944  1,879 

3 Aisghabháil ró-íocaíochtaí 40 80  57 

4 Íocaíochtaí i dtaca le seirbhís 

aistrithe 

90 8  — 

5 Ranníocaíocht Aoisliúntais 

Bhreise  

4 3  2  

6 Ilghnéitheach 70 17  19  

  4,850 4,930  4,804 

      

Athruithe suntasacha 

Leagtar amach sna nótaí seo a leanas na cúiseanna leis na héagsúlachtaí suntasacha 

sna leithreasaí i gcabhair (+/- 5% agus €100,000 ar a laghad). 

 

1 Ranníocaíochtaí le scéimeanna pinsin céilí agus leanaí chomhaltaí Óglaigh 

na hÉireann  

Soláthar sna meastacháin: €3.146 milliún; réadaithe: €2.878 milliún 

Bíonn ranníocaíochtaí chuig scéimeanna pinsin na gcéilí agus na leanaí éagsúil 

de réir athruithe ar láimhdeachas pearsanra, tuilleamh inphinsin agus dul chun 

cinn gairme ar fud an Bhuanfhórsa Cosanta. Dá bhrí sin, tá sé deacair leibhéal na 

bhfáltas a thuar in aon bhliain ar leith. 

 

2 Ranníocaíochtaí le scéimeanna (príomha) pinsin ranníocacha Óglaigh na 

hÉireann 

Soláthar sna meastacháin: €1.5 milliún; réadaithe: €1.944 milliún 

Bíonn ranníocaíochtaí éagsúil de réir athruithe ar láimhdeachas pearsanra, 

tuilleamh inphinsin agus dul chun cinn gairme ar fud an Bhuanfhórsa Cosanta. 

Dá bhrí sin, tá sé deacair leibhéal na bhfáltas a thuar in aon bhliain ar leith. 

4.2 Ioncam an Vóta 

Is ionann leithreasaí i gcabhair agus méideanna airgid a fuarthas sa 

bhliain. Is ionann Ioncam an Vóta agus ioncam a bhain le 

gníomhaíocht na bliana, bunaithe ar phrionsabal an fhabhraithe.  

 2025 

 €000 

Ioncam idirbhirt neamh-mhalartaithe  

Deontas ón gCiste Láir 303,278 

Ranníocaíochtaí le scéimeanna pinsean Óglaigh na 

hÉireann 

4,822 

Ranníocaíocht Aoisliúntais Bhreise 3 

Ioncam neamh-mhalartaithe eile 25 

  

Ioncam idirbhirt malairte — 

  

Ioncam eile  

Aisghabháil ró-íocaíochtaí 80 

Ioncam iomlán 308,208 

 

Arna léiriú ag  

Iomlán na leithreasaí i gcabhair (nóta 4.1) 4,930 

Deontas ón gCiste Láir 303,278 

 308,208 

Nóta 5 Soláthar Foirne agus Luach Saothair 

5.1 Líon na bhfostaithe (coibhéisí lánaimseartha) 

Amhail an 31 Nollaig 2025  2024 

    

Líon na foirne ag deireadh na bliana 1  1 

    

5.2 Pá 

 2025  2024 

 €000  €000 

    

Pá a 72  70 

ÁSPC an Fhostóra 2  2 

 74  72 

 

Nóta a Áirítear leis an bhfigiúr pá thuas tuarastal ball foirne 

lánaimseartha amháin de chuid na Roinne Cosanta (féach nóta 

5.1) a sholáthraíonn tacaíocht riaracháin do Bhord Pinsin an 

Airm , agus táillí a íocadh leis an mbeirt bhall sibhialtach den 

Bhord in 2025. Gearrtar na costais phá sin agus costais taistil 

ghaolmhara de €9,000 ar fho-cheannteideal A.1.  

Faoi láthair tá 26.9 fostaí (coibhéis lánaimseartha) ag an Roinn 

Cosanta a riarann socruithe pinsin agus míchumais Óglaigh na 

hÉireann. Gearrtar a luach saothair, arb ionann é agus thart ar 

€1,476,160, ar Vóta 36. 

5.3 Pinsean scoir (bliantúil) – meáníocaíochtaí le pearsanra de 

chuid Óglaigh na hÉireann atá ar scor a 

Catagóir an phinsinéara Líon na bhfaighteoirí 

pinsin ag deireadh na 

bliana 

 Meáníocaíocht aonair 

2025 2024  2025 2024 

    € € 

      

Oifigigh ar scor 1,854 1,867  37,648 36,273 

ONCanna agus 

saighdiúirí singile ar scor 

9,610 9,639  20,752 20,014 

Cleithiúnaithe agus 

daoine eile b 

1,849  1,873    

Líon iomlán 13,313 13,379    

   

Nóta a Léiríonn Tábla 5.3 líon iomlán na ndaoine i ngach catagóir d'fhaighteoirí ó gach fo-

cheannteideal mar a bhí ag deireadh na bliana laistigh de Vóta 35. Tá roinnt 

pearsanra ar scor a fhaigheann pinsean scoir míleata agus pinsean míchumais 

míleata araon, agus tá íocaíochtaí comhchosúla iníoctha le roinnt céilí/leanaí 

pearsanra éagtha freisin: ní chomhairtear défhaighteoirí den sórt sin ach uair 

amháin chun críocha an chomhairimh thuas. Ríomhtar an mheáníocaíocht phinsin 

aonair a thaifeadtar do phearsanra ar scor le tagairt don chaiteachas iomlán ar 

phinsin scoir mar a bhí ag deireadh na bliana faoi Fho-cheannteideal A2.  

 b Níor taifeadadh an mheáníocaíocht aonair thuas faoi 'Chleithiúnaithe agus eile' 

toisc go mbíonn na méideanna éagsúil mar gheall ar na catagóirí éagsúla 

faighteoirí laistigh den fhoghrúpa sin. B'ionann meánmhéid foriomlán pinsin 

cleithiúnaithe a bhain le haoisliúntas do 1,450 faighteoir in 2025 agus €11,274, i 

gcomparáid le 1,472 faighteoir le meánmhéid de €10,611 in 2024. 

   

5.4 Aisce scoir (cnapshuim) – meáníocaíochtaí i gcás dul ar scor 

le pinsean a 

Catagóir an phinsinéara Líon na 

bhfaighteoirí 

 Meáníocaíocht aonair 

2025 2024  2025 2024 

    € € 

Pinsinéirí nua ar pinsean i 

rith na bliana 

     

Oifigigh 17 28   124,295  99,707 

ONCanna agus saighdiúirí 

singile 

160 260  43,227 47,911 

Líon iomlán 177 288     

   

Nóta a Braitheann leibhéal an phinsin agus na haisce scoir ar chéim scoir, tuilleamh 

inphinsin, seirbhís ináirithe fhoriomlán, etc. 

   

5.5 Tuarastal an Oifigigh Chuntasaíochta  

Is é an tOifigeach Cuntasaíochta i gcomhair Vóta 35 – Pinsin an Airm an tOifigeach 

Cuntasaíochta i gcomhair Vóta 36 – Cosaint freisin. Nochtar a tuarastal sa Chuntas 

Leithreasa le haghaidh Vóta 36. 

Nóta 6 Ilghnéitheach 

6.1 Íocaíochtaí de bhreis ar theidlíochtaí 

Bhí 114 ró-íocaíocht fós gan aisghabháil ag deireadh na bliana (2024:127) arbh ionann 

iad agus €130,271. Baineann €62,116 den mhéid sin le blianta roimhe sin. Tháinig ró-

íocaíochtaí arb ionann iad agus €147,021 chun solais in 2025 agus aisghabhadh 

€75,184 de sin agus díscríobhadh €3,682 de. Tá iarrachtaí ar siúl chun na suimeanna 

eile atá dlite a aisghabháil. Baineann formhór mór na ró-íocaíochtaí sin leis an gcuid 

den phinsean a íocadh sa tréimhse tar éis dáta báis pinsinéara, i míonna inar 

próiseáladh an párolla míosúil don mhí sin cheana féin. 
 

  2025   2024 

€ €  € 

Iarmhéid tosaigh  137,698  94,840 

Ró-íocaíochtaí a tugadh faoi deara sa 

bhliain 

 147,021  166,257 

  284,719  261,097 

Forchúitithe     

Ró-íocaíochtaí a tugadh faoi deara in 2025 75,184    

Ró-íocaíochtaí a tugadh faoi deara roimh 

2025 

52,574    

  127,758  102,064 

  156,961  159,033 

Díscríofa     

Ró-íocaíochtaí a tugadh faoi deara in 2025 3,682    

Ró-íocaíochtaí a tugadh faoi deara roimh 

2025 

23,008    

  26,690  21,335 

Iarmhéid deiridh  130,271  137,698 

6.2 Íocaíochtaí atá faoi réir laghdú nó scor pinsin seirbhíse poiblí 

Seachas na figiúirí ag 6.1 thuas, bhí 24 ró-íocaíocht eile fós gan aisghabháil ag 

deireadh na bliana arb ionann iad agus €216,134 (féach an tábla thíos). Bhain siad sin 

le hiar-chomhaltaí den Bhuanfhórsa Cosanta a bhí ag fáil pinsean scoir míleata, a 

chuaigh isteach in Óglaigh na hÉireann arís nó a bhí fostaithe in áit eile sa tseirbhís 

phoiblí ina dhiaidh sin. Cuirtear deireadh le pinsin den sórt sin nó tá siad faoi réir 

forálacha laghdaithe Alt 52 den Acht um Pinsin na Seirbhíse Poiblí (Scéim Aonair agus 

Forálacha Eile) 2012. I ngach cás, tharla na ró-íocaíochtaí pinsin de dheasca 

moilleanna ar an bhfógra go raibh an pinsinéir athfhostaithe. Tháinig ró-íocaíochtaí 

€187,565 chun solais in 2025 i leith naoi gcás, agus tá €10,944 den tsuim sin aisghafa 

go dtí seo. 
 

  2025  2024 

 € €  € 

Iarmhéid tosaigh  50,541  47,887 

Ró-íocaíochtaí a tugadh faoi deara sa 

bhliain 

 187,565  17,310 

  238,106  65,197 

Forchúitithe     

Ró-íocaíochtaí a tugadh faoi deara in 2025 10,944    

Ró-íocaíochtaí a tugadh faoi deara roimh 

2025 

11,028    

  21,972  14,656 

Iarmhéid deiridh  216,134  50,541 

 


